
Kommunane i Hordaland

STATSBUDSJETTET 2016 - KOMMUNEOPPLEGGET
Fylkesmannen vil gi eit oversyn over hovudpunkta i framlegget til statsbudsjett for 2016.

I brevet betyr "kommunane” primerkommunane, det vil seie ikkje kommuneforvaltninga
samla.

Det okonomiske opplegget for 2015

I revidert nasjonalbudsjett var det ein berekna skatteauke for kommunane i &r pé 4,6 prosent.
Dei berekna skatteinntektene for inneverande &r er ikkje endra fra revidert nasjonalbudsjett til
no.

Den samla pris og kostnadsveksten i kommunane (kostnadsdeflatoren) var i revidert nasjonal-
budsjett 2,9 prosent. Av dette var berekna lensvekst 3,2 prosent. Berekna pris- og lensvekst er
ikkje endra fra revidert nasjonalbudsjett til no.

Regjeringa sitt framlegg for budsjettiret 2016
Det er rekna med ein nominell skatteauke for kommunane fra 2015 til 2016 med 7,4 prosent.

Skatteoyret for kommunane er 1 2015 11,35 prosent. Det er i statsbudsjettet lagt opp til at det
kommunale skattegyret blir 11,8 prosent for 2016. Arsaka til framlegget om auken i det
kommunale skatteoyret frad 2015 til 2016 er at skattedelen av kommunane sine inntekter er re-
dusert 1 2015, som folgje av skattekompensasjonen 1 revidert nasjonalbudsjett i ramme-
tilskotet, jf. mélsetjinga om ein skattedel pd 40 prosent av inntektene.

Det er lagt opp til at skattedelen av kommunane sine samla inntekter skal vere om lag 40
prosent.

Den samla pris og kostnadsveksten 1 kommunane (kostnadsdeflatoren) er 1 framlegget 2,7
prosent. Av dette utgjer parekna lonsvekst ogsé 2,7 prosent. Deflatoren blir nytta til pris-
justering av statlege rammetilskot og eyremerka tilskot 1 statsbudsjettet.

Frie inntekter - skatt og rammeoverforing samla

Vedlagt tabell syner rammeoverforing og parekna frie inntekter for 2016. Parekna skatt og
inntektsutjamning 1 tabell byggjer pd kommunane sin reelle skatteinngang 1 2014. I heve til
dette grunnlaget er det justert for berekna skatteutvikling i 2015 og 2016.

I berekning av skatteprognose for 2016 er det justert for same endring i prosent i heve til
rekneskap 2014 for alle kommunane uavhengig av den lokale utviklinga i kvar kommune etter
2014. Denne skatteprognosen er nytta som grunnlag for parekna inntektsutjamning.
Kommunane ma justera for lokale tilhave knytte til skatteutviklinga. Folketalsutviklinga fram
til 01.01.2016 vil dessutan paverka inntektsutjamninga i rammeoverforing.

Veksten i rammeoverforing frd 2015 til 2016 vil variera mellom kommunane. Hovudérsakene
er folgjande punkt som paverkar kommunane ulikt:

- endra kriteriedata og befolkning

- verknad av endringar i inntektssystemet
- endring i fordelinga av skjenstilskot

- endring i veksttilskot

- endring i distriktstilskot.

Endra kriteriedata, til demes talet pa psykisk utviklingshemma eller eldre, og befolkning er
serleg viktig.

Prisjustering frd 2015 til 2016 er innarbeidd i1 oversynet for dei frie inntektene.

Samla vekst i frie inntekter

Det er lagt opp til ein realvekst i dei frie inntektene for kommunane fra 2015 til 2016 pé 4,2
mrd. Denne veksten er no den same bdde om ein reknar vekst fra inntektsnivaet i ar 1 revidert
nasjonalbudsjett eller frd noverande pérekna inntektsniva i ar, d& dette er det same 2015-
nivdet. Veksten er realauke, det vil seie at prisjustering til 2016 - kroner kjem som eit tillegg.

Det er lagt opp til at auken 1 dei frie inntektene fra 2015 til 2016 skal dekka auka ressurs-
innsats i kommunane til:

1. Kr. 1,7 mrd. i parekna meirutgifter som felgje av befolkningsutviklinga, bade med
omsyn til folkevekst og alderssamansetjing. Samla meirutgifter knytte til befolknings-
utviklinga er parekna & utgjere kr. 2,1 mrd. Heile denne utgiftsveksten er for primaer-
kommunane.

2. Det er venta at pensjonskostnadene for kommunane vil auke ut over det som blir
kompensert gjennom prisjustering av inntektene. For kommunane kan denne real-
veksten 1 utgiftene omtrentleg reknast til om lag kr. 0,8 mrd.

Auken i pensjonskostnadene har samanheng med lensutviklinga, 1ag rente, auka
levealder og redusert amortiseringstid for premieavvik.

3. Delar av veksten i dei frie inntektene kan dessutan knytast til felgjande satsings-
omrade:

-Kr. 400 mill. til auka satsing innan rusomsorg. Fordeling etter delkostnadsnekkel for
sosialhjelp 1 inntektssystemet.



-Kr. 200 mill. til auka satsing pé helsestasjon og skulehelsetenesta. For 2016 vil til-
skotsnivaet med dette kome opp i1 samla kr. 667,7 mill. Fordelt mellom kommunane
etter talet pa innbyggjarar 0 - 19 ar, minst kr. 100.000,- per kommune.

-Kr. 400 mill. til meir fleksible barnehageopptak. Det er heilérsverknaden 1 2016 av
kompensasjon frd 2015. Utgjer for heile &ret opp mot kr. 750 mill. Fordeling etter del-
kostnadsnekkel for barnehage 1 inntektssystemet.

Det er rekna med ein nominell vekst i kommunane sine samla frie inntekter pa landsbasis fra
2015 til 2016 med 4,3 prosent. Veksten er rekna i hove til noverande berekna inntektsniva i
ar. Med berekna prisvekst i kommunesektoren pa 2,7 prosent, svarar det til ein realauke pa
1,6 prosent i frie inntekter for kommunane samla i landet frd 2015 til 2016.

Auka rammeoverforing blir gitt for nye oppgéver og omfattar ogsé heilarsverknader i denne
samanhengen. Utrekna prosentvekst i dei frie inntektene er korrigerte for oppgaveendringar
bade for kommunane samla og kvar for seg, blant anna i vedlagt tabell. Endringar i ramme-
overforing 1 denne samanheng inngér med andre ord ikkje i den utrekna prosentveksten.

Det vil ogsa omfatta innlemming i rammetilskotet av oyremerka tilskot, til domes innlemm-
ing 12016 1 samband med degnopphald for personar med behov for hjelp med ein gong.

Tiltakspakke for auka sysselsetjing

Regjeringa legg fram ein sarskilt tiltakspakke for auka sysselsetjing. Som ein del av denne
tiltakspakken er det framlegg om eit eige oyremerka eingongstilskot til kommunane for 2016
pa til saman kr. 500 mill. Tilskotet skal nyttast til vedlikehald og rehabilitering av skular,
sjukeheimar og omsorgsbustader. Tilskotet vil bli fordelt mellom kommunane med eit likt
kronebelep per innbyggjar utan seknad, om lag kr. 96,- per innbyggjar.

Tilskotet kjem 1 tillegg til den signaliserte veksten i1 inntektene 1 framlegget frad 2015 til 2016.

Prosjekt som blir finansierte av tilskotet mé bli gjort ferdig 1 2016. Tilskot vil berre bli gitt for
arbeid pa bygg som er eigd av kommunen eller kommunale foretak (KF).

Kommunane ma gi ei kort rapportering med omsyn til bruken av inntektene. Rutinane for
rapportering vil bli avklart narare.

Barnehagar og skule

Barnehagar
Frd 2016 vil dei ikkje - kommunale barnehagane f4 den same finansieringa som kommunale

barnehagar, det vil seie 100 prosent av tilskot kommunale barnehagar. Kommunane blir
kompenserte med samla kr. 180 mill. i auke i rammetilskotet.

Det blir gjort endring i forskrift om finansieringa av ikkje - kommunale barnehagar for & gi
betre samsvar mellom reelle utgifter og tilskot frd& kommunane. Det blir teke omsyn til at dei
private barnehagane samla har lagare pensjonsutgifter enn dei kommunale. P4 den andre sia
har dei private samla hagare kapitalutgifter enn dei kommunale. Det er rekna at dette gir ei
netto innsparing samla pa om lag kr. 338 mill. for kommunane som blir trekt ut av ramme-
tilskotet.



Ny naturfagtime

Det er framlegg om a auka timetalet i naturfag med ein veketime pa 5. - 7. trinn fra hausten
2016. Kommunane blir kompenserte gjennom ein auke i rammetilskotet samla for 2016 med
kr. 77,6 mill.

Rentekompensasjon skulebygg og symjeanlegg

Rentekompensasjonsordninga for 1an til rehabilitering og nybygg av skular og symjeanlegg
blir vidarefort 1 2016. Det er lagt opp til ei samla investeringsramme, som grunnlag for rente-
kompensasjon, pa kr. 15 mrd. fordelt over atte ar frd og med 2009. For 2016 er ramma for
skulebygg og symjeanlegg, som grunnlag for rentekompensasjon, kr. 1,5 mrd.

Heile investeringsramma for perioden fra 2009 pa kr. 15 mrd. blir med dette nytta.

Investeringsramma omfattar bide kommunane og fylkeskommunane. Ordninga blir
administrert av Husbanken.

Helse og omsorg

Deognopphald - hjelp

Det blir ei plikt for kommunane fra 01. januar 2016 4 tilby degnopphald for personar med
trong for hjelp med ein gong. Det har vore ei gradvis oppbygging for & sikre at kommunane
skulle fa tid til & bygge opp tenesta.

2015 er det siste aret 1 opptrappingsplanen over fire ar. Finansieringa har vore delt mellom
halvdelen som eyremerka tilskot og halvdelen fré dei regionale helseforetaka nar tilbodet var
etablert.

12016 blir bade det syremerka tilskotet og bidraga frd helseforetaka innlemma i1 ramme-
tilskotet. Finansieringa av tenesta kjem med andre ord frd 2016 gjennom rammetilskotet til
kommunane, til saman om lag kr. 1,2 mrd. Tilskotet blir fordelt mellom kommunane etter
delkostnadsnekkel for pleie og omsorg 1 inntektssystemet.

Dagtilbod demente

Regjeringa vil kome med framlegg til endring av helse- og omsorgstenestelova slik at
kommunane fra 01. januar 2020 far plikt til & tilby dagaktivitetstilbod til heimebuande per-
sonar med demens. Det er lagt opp til utbygging av tilbodet fram mot ar 2020.

Det er framlegg om gyremerka tilskot i 2016 pa til saman kr. 71,3 mill. for & leggje til rette for
1200 plassar 1 2016. Tilskotet utgjer om lag 30 prosent av kostnadene med etablering og drift.

Sjukeheimsplassar og omsorgsbustader
For 2016 er det framlegg om & gi tilsegn om tilskot for om lag 2500 nye einingar med heil-
degns omsorg, fordelt mellom omsorgsbustader og sjukeheimsplassar.

Maksimalt berekningsgrunnlag av investering for kvar eining er i underkant av kr. 3,0 mill.
(kr. 3,4 mill. i pressomrade) 1 2015. Dette grunnlaget blir prisjustert til 2016 - kroner.



12015 er tilskotssats 55 prosent av godkjent investeringsgrunnlag for sjukeheimsplassar og 45
prosent av godkjent investeringsgrunnlag for omsorgsbustader. Det er lagt opp til dei same til-
skotssatsane 1 2016 som 1 2015.

Malgruppa for ordninga er personar med behov for heildegns helse- og omsorgstenester uav-
hengig av alder, diagnose og funksjonshemming. Tilskotet kan gi til bygging, kjep eller ut-
betring.

Ressurskrevjande tenester

Ordninga med eyremerka tilskot for ressurskrevjande tenester gjeld for tenestemottakarar til
og med det aret dei blir 67 ar. Utbetaling av tilskot til kommunane i 2016 er basert pé direkte
lonsutgifter i 2015 knytte til tenestemottakarar.

Det er innarbeidd ei parekna auke i det samla eyremerka tilskotet frd saldert budsjett 2015 til
budsjettframlegget for 2016 med kr. 1,2 mrd., til i underkant av kr. 9,3 mrd. 1 2016 (faktisk
utbetaling kan bli hegare).

Det er lagt opp til folgjande for 2016:

- Kompensasjonsgraden blir vidarefort med 80 prosent av netto utgifter ut over
innslagsniviet.

- Innslagsnivéet for 4 fa kompensasjon blir auka per brukar fra kr. 1043.000,- til
kr. 1081.000,- for netto utgifter i 2015. Det er med dette lagt opp til ein auke i
innslagsnivéet pa kr. 10.000,- utover prisjustering.

- Kompensasjonen som blir utbetalt {ra staten til kommunane i 2016 skal kommunane
inntektsfora i sine rekneskap for 2015. Kommunane skal inntektsfora den parekna
kompensasjonen for det same dret som utgiftene har vore.

Tilskot for psykisk utviklingshemma (16 ar og eldre), som del av rammetilskotet, blir trekt fra
nettoutgiftene i berekningsgrunnlaget. Eventuelle gyremerka tilskot blir ogsa trekt fra be-
rekningsgrunnlaget.

Inntektssystemet i 2016
Det vil kome eit hoyringsnotat om inntektssystemet for jul. Inntektssystemet vil bli vurdert
narare 1 kommuneproposisjonen for 2017.

Inntektsutjamninga er 60 prosent av skilnaden mellom kommunane sitt skatteniva og
gjennomsnittleg skatteniva for landet. Tilleggskompensasjon, for kommunar med lagt skatte-
niva, er 35 prosent av skilnaden mellom kommunen sitt skatteniva og 90 prosent av skatteniva
for landsgjennomsnittet.

Overgangsordninga med inntektsgarantitilskot (INGAR) gir kompensasjon for ei utvikling i
rammetilskotet meir enn kr. 300,- per innbyggjar under landsgjennomsnittet fra eit ar til det
neste. INGAR tek ikkje omsyn til endring i skatt, inntektsutjamning, veksttilskot og skjeons-
tilskot.



INGAR tek omsyn til endringar 1 inntektssystemet, innlemming av eyremerka tilskot 1
rammeoverforing, oppgaveendringar, endringar i kriteriedata, bortfall av smdkommunetilskot
og nedgang i distriktstilskot.

Telletidspunkt for innbyggjartal og aldersfordelinga i utgiftsutjamninga som grunnlag for
rammeoverforing 1 2016 vil vere 01.07. i &r. For inntektsutjamninga i 2016 er telletidspunktet
innbyggjarar per 01.01.2016. For andre kriterium 1 utgiftsutjamninga enn aldersfordeling er
telletidspunktet 01.01.2015 for rammeoverforing i 2016.

Smakommunetilskot
Kommunar med under 3200 innbyggjarar far eit smakommunetilskot, dersom kommunen sitt
skatteniva er under 120 prosent av landsgjennomsnittet, i gjennomsnitt dei siste tre ara.

Det er ikkje lagt opp til & prisjustera smakommunetilskotet frd 2015 til 2016. Det vil seie at
det er same nominelle tilskotsbelep 1 2016 som 1 2015.

Veksttilskot

Det er lagt opp til ein auke i det samla veksttilskotet til kommunane. Dette blir gjort ved & re-
dusera minstenivaet for a fa tilskot fra 1,6 prosent til 1,5 prosent. Kommunane ma ha hatt, pa
same mate som for 2015, ein drleg gjennomsnittleg folkevekst i dei siste tre dra over minste-
nivéet for 4 fa tilskot.

Tilskotet blir for kvar innbyggjar utover dette minstenivaet prisjustert frd kr. 55.000,- 1 2015
til kr. 56.485,-12016.

Kommunane ma ha eit skatteniva under 140 prosent av landsgjennomsnittet, i arleg gjennom-
snitt dei siste 3 ara, for a fa veksttilskot.

Distriktstilskot

Distriktstilskot for Ser - Noreg blir gitt med ein sats per kommune og ein sats per innbyggjar,
begge delar differensiert etter distriktsindeks. Jo lagare indeks, jo sterre distriktsmessige ut-
fordringar. Kommunane ma ha distriktsindeks mellom 0 og 46 for a fa tilskot.

Kommunane ma ha eit skatteniva under 120 prosent av landsgjennomsnittet, i arleg gjennom-
snitt dei siste 3 ara, for a fa distriktstilskot.

Endring arbeidsgivaravgift

Frd 01.juli 2014 blei 31 kommunar i landet tilbakeforte fra sone 1 til sone 2 for arbeidsgivar-

avgift. | Hordaland omfatta det kommunane Tysnes, Jondal og Kvinnherad. Desse kommun-

ane har 1 2015 fétt eit trekk 1 rammetilskotet lik utrekna reduksjon 1 arbeidsgivaravgift. Det er
lagt opp til at dette trekket i rammetilskotet blir trappa ned over fem ar fra og med 2016.

Skjenstilskot
Fylkesmannen vil senda grunngjevinga for fordelinga av det ordinzre skjonstilskotet for 2016

til kommunane.

Kr. 400 mill. 1 arleg skjonstilskot blei innfert frd og med 2011 til kommunar som érleg taper
meir enn kr. 100,- per innbyggjar pd endringane i inntektssystemet frd det same aret.
Kommunal- og moderniseringsdepartementet (KMD) har gjort utrekning med fordelinga av



tilskot mellom kommunane. Det kjem 1 tillegg til Fylkesmannen si fordeling av skjenstilskot.
Fordelinga ligg fast med same érlege tilskotsbelop til neste revisjon av kostnadsneklane i inn-
tektssystemet.

Flyktningar og integrering

Det er for 2016 framlegg om a styrka integreringstilskotet med kr. 50 mill. i ekstratilskot til
kommunar ved busetjing av flyktningar. Kriteriet for & fa dette tilskotet er at kommunen 1
2016 buset fleire enn det dei blei oppmoda om i 2015. Tilskot blir gitt med kr. 50.000,- for
kvar person kommunen buset utover dette 1 2016.

Det er framlegg om a styrka det serskilte tilskotet for busetjing av einslege, mindrearige
flyktningar med kr. 25 mill. Tilskot blir utbetalt til kommunane nar einslege, mindrearige
flyktningar blir busett. Det er framlegg om a auka tilskotssats fra kr. 191.300,- 1 2015 til
kr. 207.000,- 1 2016.

Regjeringa vil leggje fram ein tilleggsproposisjon for 2016 - budsjettet i haust som felgje av
det hoge talet pa asylseokjarar.

Kommunereform
Vi har i vért brev av 19. mai d.&4. om kommuneproposisjonen omtalt dei skonomiske verke-
midla i reformperioden. Det er ikkje lagt opp til endringar nar det gjeld dette.

Med helsing
Lars Sponheim Rune Fjeld

assisterande fylkesmann
Vedlegg

Brevet er godkjent elektronisk og har derfor inga underskrift



